Skipulags- og byggingarnefnd


62. fundur skipulags- og byggingarnefndar Hveragerðisbæjar var haldinn þriðjudaginn 3. apríl 2007, kl. 17:00 á skrifstofu bæjarins að Sunnumörk 2. Á fundinn voru mætt Eyþór H. Ólafsson, Róbert Hlöðversson, Ellen Ýr Aðalsteinsdóttir,  Anton Tómasson og Eyjólfur K. Kolbeins sem mætti í forföllum Kristínar Dagbjartsdóttur.  Ennfremur sátu fundinn Snorri Baldursson, slökkviliðsstjóri, Pálína Snorradóttir, fulltrúi fatlaðra, sem mætti í forföllum Ármanns Ægis Magnússonar, Oddur Hermannsson, landslagsarkitekt og Guðmundur F. Baldursson, skipulags- og byggingarfulltrúi sem skráði fundargerð í tölvu.  

Eyþór Ólafsson, formaður nefndarinnar setti fund og bauð fundarmenn velkomna. Engar athugasemdir voru gerðar við fundarboðun.  Eftirfarandi mál voru tekin fyrir:

1. Hrauntunga-Þverbrekkur ,,Kambaland”, tillaga að deiliskipulagi.

Lagt fram erindi frá Magnúsi Jónatanssyni fyrir hönd Kambalands ehf, kennitala 650906-0390, Eyktarási 2, 110 Reykjavík, dags. 2/04/2007, þar sem óskað er eftir því að meðfylgjandi deiliskipulagstillaga ásamt greinargerð af ,,Kambalandi” gerð af Ingimundi Sveinssyni arkitekt, dags. 02/04/2007, verði tekin til efnislegrar meðferðar í nefndinni. Deiliskipulagstillagan nær til svæða sem í aðalskipulagi Hveragerðis 2005-2017 eru merkt sem ,,Í16” Þverbrekka, ,,Í17” Hrauntunga og ,,Þ1” Þverbrekkur-Þjónustusvæði.  Tillagan gerir ráð fyrir samtals 262 íbúðum á svæðinu, þar af 214 íbúðum í einbýlis-, rað- og parhúsum. Auk þess er gert ráð fyrir þjónustu- og verslunarbyggingu og leikskólabyggingu á svæðinu. Hús á svæðinu verða 1-2 hæða.  Gert er ráð fyrir að þéttleiki íbúðarbyggðar verði 10-12 íbúðir/ha. Á svæðinu eru gamlir vegir og fornar þjóðleiðir ,,H3” sem njóta hverfisverndar skv. aðalskipulagi Hveragerðis 2005-2017. Gert er ráð fyrir að minjarnar fái að njóta sín á völdum stöðum á svæðinu almenningi til fróðleiks. 

Afgreiðsla: Nefndin felur skipulags- og byggingarfulltrúa að leita umsagnar Fornleifaverndar ríkisins um fornleifar á svæðinu og tillögu skipulagshönnuðar um varðveislu hluta þeirra.   Leita þarf eftir leyfi Fornleifaverndar ríkisins til að fjarlægja þær minjar sem þurfa að víkja fyrir mannvirkjum sem byggð verða á svæðinu sbr. 12. gr. Þjóðminjalaga nr. 107/2001. Nefndin leggur til að tillagan verði kynnt fyrir bæjarbúum á opnum fundi. Oddi falið að yfirfara tillöguna m.t.t. gildandi aðalskipulags.  Málinu frestað til næsta fundar.

2. Umferðarskipulag, Stefnumörkun og forgangsröðun aðgerða.

Lagt fram bréf frá VST Verkfræðistofu Sigurðar Thoroddsen, dags. 14/03/2007 þar sem sett er fram tímaáætlun vegna vinnu við stefnumörkun og forgangsröðun aðgerða sem stuðla að auknu umferðaröryggi í Hveragerði.  Áætlað er að verkið taki um 60-70 vinnustundir og er innifalin gagnasöfnun, gerð framkvæmdaáætlunar ásamt grófu kostnaðarmati. Ekki er innifalið athugasemdarferli, samráð um tillögur og mögulegar endurbætur unnar með Hveragerðisbæ.

Afgreiðsla: Nefndin leggur til við bæjarstjórn að VST verði falið að vinna að málinu í samræmi við fyrirliggjandi tímaáætlun. 

3. Hraunbær, bílskúr, umsókn um byggingarleyfi, grenndarkynning.

Sótt er um byggingarleyfi fyrir bílskúr.

Umsækjandi er Hákon Davíð Nielsen Björnsson, kennitala 070482-3989, Hraunbæ, 810 Hveragerði. Umsókn er dagsett: 10/03/2007.  Meðfylgjandi teikningar eru dagsettar: mars 2007.

Byggingarefni: Steinsteypa.  Stærðir:   71,0m2, 166,0m3.

Aðalhönnuður er Sigurður Þ. Jakobsson, kennitala 100745-6589.

Grenndarkynning hefur farið fram og hafa viðkomandi aðilar lýst sig samþykka framkvæmdinni, sbr. bréf dags. 24/03/2007.

Afgreiðsla: Teikningar af bílskúr samþykktar samhljóða en bent er á að skila skal inn skráningartöflu fyrir veitingu byggingarleyfis.

4. Breiðamörk 25a, breyting á útliti og innra skipulagi.

Sótt er um byggingarleyfi fyrir breyttri notkun rýmis 0102 að Breiðumörk 25a.  Notkun rýmisins verður íbúðarnotkun í stað verslunar/þjónustu.

Umsækjandi er  Hrafna-Flóki ehf, kennitala 650995-2019, Vesturvegi 11, 220 Hafnarfirði.

Umsókn er dagsett: 28/03/2007.

Meðfylgjandi teikningar eru dagsettar breyttar: 26/03/2007.

Aðalhönnuður er Batteríið arkitektar, Sigurður Einarsson kennitala 110457-2789.

Afgreiðsla: Nefndin samþykkir erindið samhljóða.

5. Hverahlíð 13, viðbygging, umsókn um byggingarleyfi.

Sótt er um byggingarleyfi fyrir að timburklæða, einangra og setja tvöfalt gler í núverandi hús og fyrir nýrri viðbyggingu við  húsið.

Umsækjandi er  Dimmalimm þróunarfélag ehf, kennitala  410207-1170, Skeiðarvogi 153, 104 Reykjavík.

Umsókn er dagsett: 29/03/2007.

Meðfylgjandi teikningar eru dagsettar: 27/03/2007.

Byggingarefni: Timbur.

Stærðir:

   Viðbygging:   
29,3m2,     89,8m3.

   Eldri bygging: 
53,5m2,   188,2m3.

   Samtals:  

82,8m2,   278,0m3.

Aðalhönnuður er Anne B. Hansen arkitekt, kennitala 270369-2439.

Afgreiðsla: Nefndin samþykkir byggingarleyfi fyrir utanhússklæðningu en vísar erindinu að öðru leyti í grenndarkynningu.

6. Mánamörk 2, kvöð á lóð, bréf frá Rarik.

Lagt fram bréf frá Jóni Þórissyni arkitekt fyrir hönd Rarik ohf, dags. 26/03/2007,  þar sem óskað er eftir því að kvöð vegna fráveitulagna sem sýnd er á lóðarblaði verði breytt til samræmis við deiliskipulagsuppdrátt. 

Afgreiðsla: Erindinu hafnað. Nefndin getur ekki fallist á að húsið fari út fyrir byggingarreit í átt að Hringvegi.

Fleira ekki gert og fundi slitið kl. 18:25.

